
/ Nabarmentzekoak
>	 �Kirol Portuak jarduera berreskuratu du eta % 72ko 

okupazioa lortu du (2. or.)

>	 �Helduentzako puzgarriak eta Putxeren ordez 
Sukalki, Romoko jaietako berritasunak (3. or.)

>	 �Nazioarteko skateko elitea abuztuaren 8an 
bilduko da Getxon CPH Open 2026 txapelketa 
jokatzeko (4. or.)

Uztailak 30 
>> Abuztuak 9

1877 zk. 
www.getxo.eus

Letren Terrazak. Abuztuaren 1etik 28ra, 
astelehenetik ostiralera, irakurketak, 
jolasak, tailerrak, ipuin kontalariak… 
Areetako eta Algortako Geltokia plazetan 
eta Aldapa parkean. 

Gidatutako bisitak. Abuztuaren 1 eta 8, 
larunbatak, eta astelehenean, abuztuak 3, 
Areetako jatorrietatik. 

Doako alea

*Getxoko Zirkuituak 16 talde bilduko ditu 
abuztuaren 2an (4. or.)

Jai egitarauak antolatzen dituzten batzordeentzako dirulaguntzak % 12,5 igo dira 2025aren aldean

Getxo, jaiak ospatzen!
Getxo udako jaietan murgilduta 
dago, Santa Anako jaiak eta Pae-
llen Txapelketa ospatu ondoren, 
egun hauetan San Inazioak goza-
tzen ari garelako. Aurten Jai Ba-
tzordeek egitarauak antolatzeko 
jasoko dituzten Udalaren diru la-
guntzak %12,5 igo dira 2025aren 
aldean, hau da, 65.881 euro San 
Inaziorako, 51.761 euro Romorako 
eta 43.865 euro Portu Zaharrera-
ko, baita materialak eta urte osoan 
zehar koordinazioa ere.

Getxotarrei etxera modu seguruan 
iristen laguntzeko metro-zerbi-
tzua ez dagoen jaiegunetan gaue-
ko autobus-zerbitzua egongo da 
San Inazio, Romo eta Portu Zaha-
rreko jaietan. Udal web gunearen  
(www.getxo.eus ) jaietako atalean 
kontsulta daitezke ordutegiak eta 
ibilbideak. 
 
Udaltzaingoak jai-esparruetan 
jarriko duen karpaz gain, Babes 

Zibilak ekitaldi guztietako segur-
tasuna zainduko du, azpiegiturak 
behar bezala instalatzen direla ber-
matuz, eta jaietako programetan 
sartutako jarduera bakoitzari beha-
rrezkoak diren auto babes-baliabi-
deak emanez: osasun-zerbitzuak, 
ebakuazio-bideak, larrialdietako 
ibilgailuetarako sarbideak, suteen 
aurkako babes-bitartekoak, etab. 

Jai guztietan birziklatzea errazteko 
ohi baino edukiontzi gehiago ja-
rriko dituzte kaleetan, herritarren 
inplikazioa eskatuz hondakinak 
lurrera ez botatzeko, eta dagokion 
edukiontzia bilatzeko. Aurreko ur-
teotan bezala, berehala erantzungo 
da jai-esparruak hurrengo egune-
ko ekitaldietarako baldintza ego-
kietan egon daitezen. Zeregin hori 
errazagoa izango da jaietan parte 
hartzen duten herritarren lagun-
tzarekin. 

Toki segurua eta lasaia erasoa jasan 

duen emakumeari edo LGTBIQA+ 
pertsonari laguntzeko den gune 
moreaz (747 407 311) gain, udaleko 
Adikzioen Prebentzio Zerbitzuak 
Testing, dibertsio guneetako droga 
ilegalen kontsumoarekin lotutako 
arriskuen murrizketarako progra-
maren stand bat jarriko du jai guz-
tietan. 

Bestalde, ostalaritzako estable-
zimenduek ohi baino ordu bat 
eta erdiz beranduago zarratzeko 
baimena edukiko dute uztailaren 
29tik abuztuaren 1era Algortan, 
abuztuaren 5etik 8ra Romon eta 
abuztuaren 12tik 15era Portu Zaha-
rrean. Ama Mesedetako jaietan ere 
neurri hori aurreikusten da, sekto-
reari laguntzeko, eta atsedenaren 
eta jaietako gozamenaren arteko 
oreka bermatzeko.  

Txosnei dagokienez, Saninazioe-
tan lau izango dira Telletxeko apar-
kalekuan, gehi Batzordearena San 

Nikolas frontoian, jaietako eszena-
toki nagusiaren ondoan; Romon 
bost txiki izango dira, gehi Batzor-
dearena ere, guztiak Santa Eugenia 
kaleko aparkalekuan, Geltokia pla-
zaren ondoan, egongo dira, jaieta-
ko agertoki nagusian; eta Portu 
Zaharrean beste bost izango dira, 
Batzordearenaz gain, jai-eremu 
nagusian ere, zabalgunean, alegia. 
Guztiak herriko elkartek artatuko 
eta kudeatuko dituzte.

Aurten San Inazioko su artifizialak 
Pirotecnia Zaragozak botako ditu 
ostiralean, uztailak 31, 23:00etan. 
Publikoak suak Ereagako moilatik 
ikusi ahal izango ditu, Igeretxeko 
biribilgunetik eta Punta Begoña 
Galerien artekoan izan ezik, hori 
oinezkoentzat eta zirkulaziorako 
etengo baita 22:45etik amaitu arte, 
bide segurtasunagatik: publikoa-
ren presentziagatik eta abar. Era 
berean, ibilgailuak ezin izango dira 
aparkatu 21:00etatik 24:00etara.



220.000 euro inguru euskararen aldeko 
jardueratarako eta hainbat inbertsiotarako

Kirol Portuak jarduera berreskuratu du eta 
% 72ko okupazioa lortu du

EAJ/PNV, PSE-EE eta EH 
Bilduren aldeko botoekin eta 
PPren aurkako botoarekin, 
Udal osoko bilkurak 78.800 eu-
roko kreditu gehigarria onetsi 
zuen aurreko astean Euskara 
zerbitzuaren bi ekimenetara-
ko: alde batetik, Bizilabe  dato-
rren kurtsoan martxan jarriko 
den zientziari, teknologiari eta 
etorkizuneko talentuei lotuta-
ko eskolaz kanpoko ekintzara-
ko, eta bestetik, Iparra Galdu 
Gabe programa, bi urtez behin 
egiten dena, azaroan, eta kul-
turaren eta euskararen bidez 
Iparraldearen eta Hegoaldea-
ren arteko loturak indartzea 
xede duena.

Gainera, hainbat inbertsio-
ren berri eman zuten, hau da, 
115.500 euro inguru inbertitu-
ko direla bai Getxo Kirolaken 
bai Herritarren Segurtasuna 
eta Gizarte Kohesioko arloe-
tan. 62.500 euro bideratuko 
dira Getxo Kirolaken kirol-
-instalazioen jasangarritasuna 
eta energia-efizientzia hobe-
tzeko kontratua zabaltzera, 

araudi-eskakizun berriak, 
homologazio-beharrak eta 
kirol-segurtasuneko arra-
zoiak direla-eta. Beste 43.000 
euro Herritarren Segurtasu-
naren Arloko inbertsioetara-
ko erabiliko dira (kamerak, 
seinaleztapena/babesa eta 
bulegoak berritzea), eta beste 
35.000 euro Luis López Oses 
kaleko udal eraikinaren behe-
ko solairuak egokitzeko eta 
gazteentzako diru-laguntzen 
deialdirako.

Onetsitako mozioak
Mozioen kapituluan, testigan-
tza-izaerarekin, ez betearaz-
learekin, bi onetsi zituzten. 

Lehena EH Bilduk proposatu 
zuen eta PSE-EEk egin zuen 
transakzioa, Udalak mende-
kotasun-arriskuko egoeren 
prebentzioarekin eta I. gra-
duko mendekotasuna duten 
pertsonen arretarekin duen 
konpromisoa indartzeko, 
hurbileko udal-baliabideak 
bultzatuz; besteak beste, egu-
neko arreta, etxebizitza ko-

munitarioak eta Etxez Etxeko 
Laguntza-zerbitzua (ELZ). 
Era berean, Romo-Areeta ba-
rrutian I. graduko mendeko-
tasuna duten pertsonentzako 
eguneko arretarako eta etxe-
bizitza komunitarioko udal 
plazen kopurua handituko 
duen proiektu bat ahalik eta 
lasterren garatzea proposa-
tzen du, besteak beste.

Azkenik, Getxoko Natura-
lizazio Plan bat egiteko EH-
-Bilduk aurkeztutako mozioa 
ontzat eman zuten. Plan ho-
rretan eskatzen da udalerri 
osoko kale, plaza, parke eta 
espazio publikoetan natura-
ren presentzia areagotzeko es-
trategia integral bat jasotzea; 
hainbat alderdi aztertuko di-
tuen udalerriaren diagnostiko 
bat sartzea, lehentasunezko 
jarduketa-programa bat ezar-
tzea, eta plan hori Babesle-
ku Klimatikoen Planarekin, 
klima-aldaketara egokitzeko 
politikekin eta etorkizuneko 
hirigintza-proiektuekin koor-
dinatzea, besteak beste.

Udalak eta Eusko Jaurlari-
tzak, El Abra-Getxo Kirol 
Portuko sozietate publikoa-
ren bidez, amarralekuen eta 
lokalen zuzeneko kudeaketa 
bere gain hartu zutenetik sei 
hilabete igaro ondoren, Kirol 
Portuak 598 ontzi ditu, kon-
tratatutako amarralekuen 
eta igarobideko ontziak bar-
ne hartuta, hau da, guztira 
dituen 825 plazen % 72,5eko 
okupazioa. Hori 2025eko 
abenduaren amaieran erre-
gistratutakoa baino 122 ontzi 
gehiago da, portua berriro 
sozietate publikoaren esku 
geratu zenean 476 ontzi zi-
tuelako. Harrezkero, ontzi 
kopurua %25,6 hazi da, eta 
okupazio mailak ia 15 pun-
tu egin du gora (% 57,7tik % 
72,5era).

Amarralekuen legezko kon-
tratuen kopurua handitu egin 
da, eta egoera irregularrak % 
65 inguru murriztu dira. 

Jarduera ekonomikoa sus-
pertzen ari da
Gaur egun hamaika ostala-
ritza-establezimendu daude 
zabalik; 2025ean, berriz, sei 
baino ez zeuden martxan. 
Horrek bost negozio gehiago 
eta % 83ko hazkundea dakar.

Arlo teknikoan hamabost lo-
kal irekita izatetik hogei iza-
tera igaro da; % 33 gehiago. 
Gainera, jardunean dauden 
negozio guztiek beren kon-
tratu-egoera behar bezala 
formalizatuta dute (2025eko 
egoera zuzenduta).

 “Lehen hilabete hauetako da-
tuek erakusten dute portuaren 
okupazioak, jarduerak eta erre-
gularizazio-prozesuak bilakae-
ra positiboa izan dutela, nahiz 
eta oraindik lana geratzen den 
egiteko. Trantsiziozko etapa 
batean gaude, eta helburua da 
eguneroko jarduera bermatzea, 
konpondu gabe dauden egoerak 
antolatzea eta 2027ko aben-
duaren 31n Kirol Portuaren 
eremua Bilboko Portu Aginta-
ritzari ahalik eta baldintzarik 

onenetan itzultzeko prestaketa 
egitea”, adierazi du Amaia 
Aguirrek El Abra-Getxo Ki-
rol Portuko sozietate publi-
koko presidente eta Getxoko 
alkateak.

Etorkizunari begirako  
trantsizioa
Lokalen eta amarralekuen 
erregularizazioa Kirol Portua-
ren etorkizuna eta hiriarekin 
duen integrazioa definituko 
duen Plan Masterrarekin ba-
tera doa. El Abra-Getxo Kirol 
Portuko sozietateak bere gain 
hartutako zuzeneko kudea-
keta trantsiziozkoa da erabat. 
Bilboko Portu Agintaritzare-
kin adostutakoaren arabera, 
Kirol Portuaren eremu osoa 
2027ko abenduaren 31n itzu-
liko zaio erakunde horri.

UZTAILAK 30 OSTEGUNA 

San Inazioko jaiak. Kuadrilla Eguna. 
11:00etatik haurrentzako ekintzak Biotz 
Alain eta Telletxen; Gazterdi txapelketako 
Herri Kirolak (11:30ean) eta kuadrillentzat 
(12:30ean) San Nikolas plazan, bertsola-
riak 13:00etan Kasinoko plazan, kuadrilla 
bazkaria gazteentzat eta nagusientzat 
15:00etan, jaitsiera tradizionala Lau Bi-
detik Ereagako barraketaraino 19:00etan, 
futbola eta pilota Txapelketak, eta kon-
tzertuak ohiko tokietan. Egitarau osoa:  
www.getxo.eus   

UZTAILAK 31 OSTIRALA

San Inazioko jaiak. San Inazio. 11:00eta-
tik aurrera haurrentzako jarduerak Telle-
txen eta Tellagorrin; Gazterdi txapelketako 
Rally-desafioa Telletxen 11:30ean, eta 
kuadrillena 12:30ean; 12:00etan dantza-
rien kalejirak Kasunetik Biotz Alai plazara, 
fanfarriarena  San Nikolasetik eta Euska-
rabenturaren gazteena, Meza nagusiaz 
gain; 12:30ean euskal dantzak Biotz 
Alain eta zumba solidarioa San Nikolasen, 
13:00etan bertsolariak Kasinoko plazan; 
18:00etan erraldoien eta buruhandien 
kalejira Kasunetik Telletxeraino, eta luntxa 
eta dantzaldia adinekoentzat Zabala es-
koletan; 19:30ean sardina-jana Katea zo-
naldean, 20:00etatik aurrera kontzertuak 
ohiko tokietan, 22:00etan zezensuzkoa 
Telletxen eta 23:00etan su artifizialak Pi-
rotecnia Zaragozanarekin. Egitarau osoa: 
www.getxo.eus   

ABUZTUAK 1 LARUNBATA 

San Inazioko jaiak. Ume eta Gazte 
Eguna. 10:00etan Xake Txapelketa Za-
bala eskoletan eta graffitien erakustaldia 
Algortatik (Algortagraff) eta denda Muxi-
kebarrin. 11:30ean haurrentzako jolasak 
Biotz Alain eta Telletxen, 12:00etan Herri 
Krosa Korreosetik, Gazterdi txapelketako 
orienting-desafioa San Nikolasen, kuadri-
llentzako proba gastronomikoa Muxikeba-
rrin eta igela txapelketa Katean. 14:00etan 
bazkari solidarioa saharar herriarekin 
Biotz Alai plazan eta 15:00etan gazte 
bazkaria  Muxikebarrin. 17:00etan xakea, 
mus eta skate, 18:00etan kantu-poteoa 
San Nikolasetik, 18:30ean umeen, fami-
lien eta Gazterdi jaitsiera Kasinotik eta 
buruhandiak, 19:00etan futbola batzokian, 
19:30ean haurrentzako txokolate-jana 
Biotz Alain, eta kontzertuak eta DJ ohiko 
tokietan. Zezensuzkoa 22:00etan Telle-
txen. Egitarau osoa: www.getxo.eus   

Letren terrazak. Astelehenetik ostiralera, 
11:30-13:30 eta 17:00-20:00, irakurke-
tak, jolasak, tailerrak, ipuin kontalariak eta 
familia osoarentzako antzerki ikuskizunak. 
Areetako eta Algortako Geltokia plazetan 
eta Aldapa parkean. Abuztuaren 28 arte.

Bisita gidatua. Areeta, bere sustraie-
tatik. 17:00etan. Irteera, Bizkaia Zubian 
(Turismo bulegoa). 2 euro (12 urtetik 
beherakoak, doan). Info: https://labur.eus/
pohn6xfb    

ABUZTUAK 2 IGANDEA 

San Inazioko jaiak. Txipi Eguna. 
8:30ean Txipiroi Lehiaketaren izen-
-ematea Biotz Alain; 11:00etan Artisau 
azoka San Nikolasen, eta tailerrak eta 
puzgarriak Telletxen. 12:30ean Getxoko 
Zirkuitua-Otxoa anaiak Memoriala Gug-
genheimetik; 13:00etan txipien lapikoen 
aurkezpena, bitsa-festa eta ur-gerra Te-
lletxen,  bertsolariak Kasinoko plazan, eta 
mariatxiak Katean; 17:00etan Herri Kirolak 
Telletxen, 17:30ean txipien lehiaketaren 
sarien emate-ekitaldia Biotz Alain eta 
Gazterdi lehiaketaren aktuazioak San Ni-
kolasen, 19:00etan kuadrillen aktuazioak 
San Nikolasen, 22:00etan zezensuzkoa 
Telletxen, eta futbol, pilota eta Gazterdi 
lehiaketen sarien emateak San Nikolasen. 
22:30ean Bidean Erromeriaren kontzertua 
toki berean. Egitarau osoa: www.getxo.eus 

Romoko jaiak. Azoka Eguna. Jaien ha-
siera ofizialaren aurretiko eguna. Jardue-
rak 10:00etatik aurrera, Nekazal azokare-
kin Kalamuan eta Santa Eugenia plazan. 
Egitarau osoa: www.getxo.eus 

ABUZTUAK 3 ASTELEHENA 

Bisita gidatua. Areeta, bere sustraie-
tatik. 11:00etan. Irteera, Bizkaia Zubian 
(Turismo bulegoa). 2 euro (12 urtetik 
beherakoak, doan). Info: https://labur.eus/
pohn6xfb    

ABUZTUAK 4 ASTEARTEA 

Romoko jaiak. Goitibehera Eguna. 
Jaien hasiera ofizialaren aurretiko egu-
na, Plater irekiarekin 13:00etatik aurrera 
Cervantes plazan, 19:00etan Goitibeheren 
kalejira eta 24:00etan erromeria Dolores 
Ibarrurin. Egitarau osoa: www.getxo.eus 

ABUZTUAK 5 ASTEAZKENA 

Romoko jaiak. Txupin Eguna. 13:00eta-
tik aurrera jarduerak. 19:30ean  txupina-
zoaren jaurtiketa eta pregoiaren irakur-
keta Santa Eugenia plazan. Buruhandiak, 
22:00etan Las Fellini  Ganetan eta 
23:45ean musika irekia kuadrillekin txos-
na gunean. Egitarau osoa: www.getxo.eus

ABUZTUAK 6 OSTEGUNA 

Romoko jaiak. Herri Krosa Eguna. 
11:00etan Txikigunea Santa Eugenia 
plazan, 12:00etan trikitilariak, 14:30ean 
elkartasun bazkaria eta 16:30ean ber-
tsolariak txosna gunean. 17:30ean  
Herri Krosarako izenematea Ganetan 
(19:45ean irteera), 18:00etan apar festa 
Santa Eugenian, 19:00etan barbakoa Ibar 
Nagusien Etxearen eskutik Ibaiondon, 
talo solidarioak Gobelondon eta Dub-
blin Sound System + Ziztada & Rlantz + 
Galñin DNB. 22:30ean Hofe + Kilikiren 
kontzertua txosna gunean eta zezensuz-
koa Santa Eugenia plazan. Egitarau osoa: 
www.getxo.eus

ABUZTUAK 7 OSTIRALA 

Romoko jaiak. Kuadrillen Eguna. 
11:00etatik jarduerak, 13:30ean muz-
tio-rallya eta 17:00etan poteo-rallya. 
14:00etan jubilatuen bazkaria eskoleta-
ko frontoian. 17:00etan Txikigunea eta 
18:00etan apar festa Maiatzaren batan. 
19:00etan buruhandiak eleizatik, barba-
koa Ibaiondon eta 20:00etan txitxarriloa 
Ganetan, biak Ibar Nagusiaren Etxearen 
eskutik. 21:00etan  Deriba, Hamlet eta 
Nonbait Erromeriaren kontzertuak txosna 
gunean eta 21:30ean playbacka Dolores 
Ibarrurin. Egitarau osoa: www.getxo.eus

ABUZTUAK 8 LARUNBATA 

Bisita gidatua. Areeta, bere sustraie-
tatik. 17:00etan. Irteera, Bizkaia Zubian 
(Turismo buleagoa). 2 euro (12 urtetik 
beherakoak, doan). Info: https://labur.eus/
pohn6xfb    

Romoko jaiak. Herriaren Eguna. I. 
Sukalki Egunerako izenematea Gane-
tan (13:00etan plater aurkezkena eta 
14:30ean sari banaketa). 11:00etan Txi-
kigunea eta 13:30ean apar festa Santa 
Eugenian. 15:00etan Etxe Merkeen Egu-
na, 15:30ean Gazte bazkaria txosna gu-
nean; tiragoma tailerra Gobelondon eta 
17:00etan helduentzako puzgarriak Santa 
Eugenian, 18:30etik aurrera ezusteko 
proba txosna gunean, 19:00etan bertso-
-jira txosna gunetik, 20:00etan txitxarri-
lloa Ganetan eta 20:30ean Bolibiako kale-
jira Bizkaia zubitik. 21:30ean, XXVII. Romo 
Reggae Festival (Maloa Brothers, Akatz 
eta Mambo Express) txosna gunean eta 
22:30ean zezensuzkoa Santa Eugenian. 
Egitarau osoa: www.getxo.eus

ABUZTUAK 9 IGANDEA 

Romoko jaiak. Tortilla Eguna. 12:00etan 
Tortilla lehiaketarako izenematea hainbat 
kaletan (12:30ean aurkezpena Gobelon-
don, 17:30ean sari-banaketa). 16:00etan 
dantza plaza Zasi Eskolarekin Gobelon-
don, 19:00etan Los 5 bilbainos taldea 
txosna gunean,  erraldoiak eta buruhan-
diak eleizatik, 19:30ean sardina-jana 
txosna gunean eta 21:00etan sari bana-
keta. 23:30ean Gaixoa, ni! ibiltaria eta 
23:55ean azken traka Ganetan. Egitarau 
osoa: www.getxo.eus

https://www.getxo.eus/eu/turismo/que-hacer/visita-teatralizada-puerto
https://www.getxo.eus/eu/turismo/que-hacer/visita-teatralizada-puerto
https://www.getxo.eus/eu/turismo/que-hacer/visita-teatralizada-puerto
https://www.getxo.eus/eu/turismo/que-hacer/visita-teatralizada-puerto


NRT kuadrillak Txo eramango du eta pregoia irakurriko 
du Portu Zaharreko jaietan

Helduentzako puzgarriak eta Putxeren ordez Sukalki, 
Romoko jaietako berritasunak

San Lorentzoko 
Azoka eta 
kontzertua

Maritxu taldea, Paellen Nazioarteko Lehiaketaren 
irabazlea

“El secreto del Tuéjar”, Txemi Alonsoren lehen 
nobela laburra

Maritxu Taldea, 1989az geroztik lehiaketan parte hartzen ari den kuadrilla, 
Paellen Nazioarteko Txapelketaren hirurogeita hamaikagarren edizioaren ira-
bazlea izan zen, pasa den uztailaren 25ean, larunbata, Aixerrotako zelaietan. 
Paella irabazlea lehiaketara aurkeztutako ehun baino gehiagorekin lehiatu zen 
(120 guztira), Itxas Argia elkarteak antolatuta. Sariak haize eta euripean bana-
tu zituzten, Amaia Aguirre alkatea ere izan zen hitzorduan. Meteorologiak kar-
toiekin eta plastikoekin egindako sorkuntzak babestera behartu arren, jaiak 
30.000 pertsona inguru biltzea lortu zuen, milaka getxotarrentzat saihestezina 
den deialdi horren girotze bereziarekin.

Jose Miguel Alonso (Txemi Alonso) Areetako eta Romoko futbolarekin eta esku-
baloiarekin duen loturagatik ezaguna den kazetari getxotarrak bere lehen eleberri 
laburra idatzi du, El secreto del Tuéjar izenekoa. Donejakue Bideari ekiten dioten 
bi erromes gazteren istorioa kontatzen du, bakoitza bere motibazioekin. Bidaia-
ren inguruabarrek, ez beti mesedegarriak, aldatu egiten dituzte gazteak. Hala ere, 
edertasuna eta izaera oso lagungarriak dira ibilbideari aurre egiteko eta igarotzen 
diren herrietako bizilagunen laguntza eta mantenua lortzeko. Abaildura-uneak 
igarotzen dituzte beldurrik gabe berpizteko, Valdetuejarren bi monjerekin elkar-
tzeak beren patua betiko aldatuko duen arren.

Portu Zaharrak bere jaiak abuz-
tuaren 12tik 16ra ospatuko ditu. 
Txupinazoa eta kuadrillen jai-
tsiera (lehiaketaren lehen proba) 
16:00etan izango dira hilaren 12an, 
ostegunean. Txo eta pregoiaren 
irakurketa iaz irabazi zuen ÑRT 
kuadrillaren eskutik izango dira. 
Jardueren artean, 20:27ean elkar-
tzeko proposamena dago eguzki-
-eklipsea ikusteko. 21:00etan Easy 
Ironing-aren kontzertua plazan, 
eta 22:00etan Vulcanizadas eta Au-
rah Sin taldeena agertoki handian. 
Ostegunean, hilak 13, goizez 
haurrentzako jarduerak izango 
dira eta arratsaldean, 16:00etan, 
jasoaldiak ( kuadrillen bigarren 
proba). Ondoren, apar festa, sar-
dina-jana, buruhandien jaitsiera 

eta 21:00etan kuadrillen ekitaldia 
(3.proba) agertoki handian heldu-
ko dira, besteak beste.
Ostiralean, 10:30ean, kukaña ber-
tikala kuadrillentzat (4.proba) 
hondartzan izango da eta ondo-
ren haur-jarduerak (puzgarriak, 
jaitsiera, arrantza lehiaketa…). 
18:00etan kukaña berriro, eta on-
doren, buruhandiak, bertsolariak 
eta 21:00etan Territorio Norteren 
kontzertua plazan eta 22:00etan 
Suge eta Hausten Erromeria ager-
toki handian. 
Larunbatean, abuztuaren 15ean, 
Marmitako eta Pijama Eguna izan-
go da. Sarien emateak eta errome-
ria Laprast taldearekin ere izan-
go dira, Txoren erreketa izan arte 
(igandean, 06:00etan).

Egileak: Elena Rodriguez eta bere 
semeak, Gabriel eta Eneko.

Datorren astelehenean, abuztuak 
10, San Lorentzoko Azoka izango 
da Getxon berriro eta, ohi bezala, 
bertan Euskal Herri osotik etorri-
tako 50 ekoizlek baino gehiagok 
baserriko produktuak gerturatu-
ko dizkiete bisitariei. Guztira, 60 
bat saltoki eta bi txosna kokatuko 
dituzte Algortako San Nikolas eta 
Biotz Alai plazetan, 10:00etatik 
14:30era zabalik. 

Arratsaldean, 20:00etan, Biotz-
-Alai abesbatza getxotarrak os-
pakizuna itxiko du Muxikebarrin 
bere ohiko emanaldiarekin. Ber-
tan herriko melodiak, euskal mu-
sika eta itsas kantuen oihartzuna 
batzen dituen soinu bidaia eskai-
niko du, itsasoa eta gure memoria 
kolektiboa gogora ekarriz. 

San Inazio jaietan bete betean gau-
dela, erreleboa Romokoen eskutik 
iritsiko da. Horien txupinazoa eta 
pregoia Subflubiala ez mugimen-
duaren eskutik izango da, abuztua-
ren 5ean, asteazkenean, 19:30ean, 
Santa Eugenia plazan. Aurretik, 
motorrak berotzen joango dira, 
igandean, hilak 2, auzoko zainda-
ria den Aingeruen Andre Mariaren 
egunean, Azoka Egunarekin, eta 
asteazkenean, hilak 4, 19:00etan, 
ohiko Goitibeheren jaitsierarekin, 
besteak beste.

Egitarauan, berrikuntza gisa, hu-
rrengoak nabarmentzen dira: hel-
duentzako puzgarriak (16 urtetik 
gorakoak) larunbatean, hilak 8, 
17:00etan, Santa Eugenia plazan, 
eta Putxera Lehiaketaren ordez 
Sukalkiarena jartzea egun berean, 
babarrun lehiaketa negurako utziz, 
auzokideen proposamena kontuan 
hartuta, data egokiagoa delako.

Jai batzordeak nabarmentzen du 
saltokiek eta tabernek auzoaren 
dinamizazioan duten papera eta 
adin guztietarako ekitaldien al-
deko apustua egiten du, jarduera 
finkatuekin, horien artean, Herri 

Krosa, Felliniak, koadrilen play-
backa, bertsolariak, Etxe Merkeen 
Eguna, bilbainadak, Poteo- Rallya, 
zezensuzkoa, musika eta kontzer-
tuak, eta abar luze bat.

Kartelaren egileari, aurten kami-

setarako marrazki lehiaketako eta 
2026ko zapirako logo lehiaketako 
irabazleak gehitu behar zaizkio: 
Ane Miren Casado eta Iria Urrio-
labeitia, hurrenez hurren.

Egitarau osoa: www.getxo.eus

Getxoko Zirkuituak 16 talde bilduko ditu eta amaiera zorrotzagoa 
estreinatuko du

Nazioarteko skateko elitea abuztuaren 8an bilduko da Getxon CPH 
Open 2026 txapelketa jokatzeko

Igandean, abuztuak 2, Getxoko 81. 
Txirrindularitza Zirkuitua-Otxoa 
anaiak Memoriala izango da. Pro-
bak 16 talde bilduko ditu irteera le-
rroan, Bilboko Guggenheim Museo-
ko zabalgunean, handik 12:30ean 
irteera neutralizatua izango baita, 
guztira 172,2 kilometro osatzeko.

Parte-hartzeari dagokionez, 16 tal-
dek hartuko dute parte: lau World 
Tour talde izango dira, Movistar, 
Lidl-Trek (AEB), UAE eta Bahrain 
Victorious; bederatzi UCI Pro tal-
de, Caja Rural, Burgos Burpellet, 
Euskaltel-Euskadi, Kern Phar-
ma, Cofidis (FRA), Total Energies 
(FRA), Pinarello Q36.5 (SUI), Polti 
(ITA) eta Unibet (FRA); eta beste 
hiru talde Kontinental, APS (AEB), 
Victoria Sport (FIL) eta Meridian 
de la Uz (AEB).

Datorren abuztuaren 8an, larunba-
tean, CPH Open 2026 nazioarteko 
skate txapelketa ospetsuaren proba 
bat izango da Getxon. Arrigunaga-
ko La Kantera skatepark-ak mun-
duko skater onetsien zerrenda bat 
bilduko du berriro, gizonezkoen 
eta emakumezkoen kategorietan. 
Duela 19 urte Kopenhagen sortu 
zen Txapelketak Europako hainbat 
hiri zeharkatu ditu azken edizioe-
tan, eta oraingoan Bordelen, Biarri-
tzen, Bilbon, Basaurin eta Getxon 
egingo du geldialdia.
Getxoko hitzordua 14:00etan hasi-
ko da lehiakideen beroketarekin eta 
15:00etatik aurrera Pool txapelketa 
izango da. Ondoren, 17:00etan, 
Banks eta Half Pipe txapelketa jo-
katuko da eta, 19:00etan, trikimailu 
onenen atala. 21:00etatik aurrera 
jai-itxiera izango da DJen musika-
rekin Arrigunaga inguruan.
Ikuskizunak Australia, Suedia, 
Txile, Frantzia eta Japoniako 40 

Nobedade nagusia lasterketaren 
amaieran iritsiko da, Piketik bi 
pauso jarraian emango baitituzte, 
emozioa areagotzeko eta probaren 
amaiera ikusgarriagoa errazteko 
diseinatutakoa.

Lasterketako ohorezko presiden-
tea Pedro Mari Goikoetxea kirol 

kazetaria izango da, bere ibilbide 
profesionalean zehar txirrindulari-
tzaren hedapenean egindako lana-
gatik. Horrez gain, aurten erretiroa 
hartuko duen txirrindulari bati ere 
omenaldia egingo diote, hain zuzen 
ere Pello Bilbaori eta horretarako 
kirol-kamiseta bat prestatu dute. 
Aurtengo edizioaren kartelean Jo-

nathan Castroviejo txirrindulari 
getxotarrari ere omenaldia egin 
diote, bere azken taldearen, Ineos 
taldearen koloreekin. Castroviejok 
2025ean hartu zuen erretiroa.

Trafikoa eten egingo da eta lasterke-
ta ikustera garraio publikoan joatea 
gomendatzen da.

skater baino gehiago edukiko ditu, 
besteak beste. Emakumezkoetan, 
Sarah Meurle, Hayley Wilson, Ni-
cole Hause, Georgia Martin, Elisa 
Steamer eta Bartzelonan bizi den 
Cata Díaz txiletarra nabarmentzen 
dira. Gizonezkoen taldeari dago-
kionez, Noah Mahieu, Dylan Jaeb, 
Mason Silva, Cyprus Blanco, Shane 
O ‘Neill, Stefan Janoski, Eric Kos-

ton eta Brian Anderson, aipa dai-
tezke, besteak beste. Tokiko skate-
rrak ere izango dira, tartean, Sergio 
Cadena, Marcelo Cáceres eta Izei 
Villacorta Euskadiko txapelduna. 
Eraginak trafikoan
Txapelketa dela eta, abuztuaren 
8an bertan, larunbatean, 7:00etatik 
aurrera, debekatuta egongo da Al-
tube kalean aparkatzea Artagandik 

Arrigunagako Jaitsiera kaleko bi-
debanatzeraino, gunea antolakun-
tzarako gordeta egongo baita. 
Era berean, 14:00etatik 23:00etara, 
aipatutako kaleetan trafikoa eten 
ahal izango da, jendearen joan-eto-
rriaren arabera. Hala balitz, eragin-
peko eremuan dauden garajeetara 
sartu nahi duten ibilgailuak baino 
ez lirateke igaroko.

Jaleo bizkaitarra nagusitu da 
Plymouth-Donostia lasterketan

Ur Irekiak Galeak Cascais 
konkistatu du SwinGPean

Gonzalo Chavarriren El Jaleo ontziak hilabete 
ona borobildu du. R.S.C. Abrako Itsas Klubeko 
itsasontziak  Vicente Munilla memoriala-Armada 
Cup-Plymouth-San Sebastian nazioarteko estro-
padaren VII. edizioa irabazi zuen, bere klasean 
Wight uharteko Round the Island Race estropada 
historikoan irabazi eta hamar egunera. Proba ho-
netan Itsas Klubeko beste itsasontzi batzuk ere 
izan ziren protagonista, hala nola, Kunana, Portu 
Tercero, Andarax Bi eta Obelix Zeta.

Ur Irekiak Galea Kluba taldekako txapeldun gera-
tu zen 20 km, 10 km eta 5 km-ko proben sailka-
pen bateratuan, SwimGPren beste edizio batean, 
hau da, ur irekietako nazioarteko lehiaketa na-
barmenetako batean, Cascaisen (Lisboa) ospa-
tu berri dena. Taldekako hirugarren postua ere 
lortu zuen 3,8 km, 1,9 km eta 1 km-tan. Gainera, 
taldeak distantzia guztietan eduki zituen ordez-
kariak eta horiek banakako eta taldeko emaitza 
bikainak lortu zituzten.

Zazpi domina berri Getxo IWrentzat
Getxo IWk zazpi domina (lau urre eta hiru zilar) lortu 
zituen Sabadellen, Espainiako junior mailako igerike-
ta txapelketan, baita kluben araberako emakumez-
koen sailkapeneko 2. postua ere. Urrezko dominak 
Delia Rodriguezentzat (50 m tximeleta, 17 eta 18 urte) 
eta Ariadna Malorentzat (1500 m, 16 urte) izan ziren, 
eta biek osatu zuten 4x100 eta 4x200 metro libreen 
erreleboa, Carmen Pera eta Malen Zubeldiarekin ba-
tera. Gainera, Deliak hiru zilarrak 50 eta 100 metro 
libreetan, eta 100 tximeletan batu zituen. Arrakasta 
hauek Sara Monzonen brontzeari gehitu behar zaiz-
kio Cadizeko alebin estatalean (50 m braza, 13 urte). 

Argazkia: RFEN


